INUIT ATAQATIGIIT
INATSISARTUNI

07.08.2025

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoqg matumuuna
sagqummiuppara.

Naalakkersuisunut apeqqut:

1. Umiarsualivinnut immikkoortumut pilersaarut 2017-2027-moortumi erserpoq
aserfallatsaaliinissamut aningaasaliissutit naammanngitsut. Naalakkersuisut umiarsualivinnik
aserfallatsaaliinissamut, aningaasanut inatsimmi tulleriiaarinerup saniatigut aaqgiissutissanik
pilersaaruteqarpat?

2. Sisimiuni umiarsualiviup (Atlantkaj) qanoq issusaa ganga kingullermik misissorneqarpa?

3. Sisimiuni umiarsualivik siunissaq ungasinnerusoq eqqarsaatigalugu isumannaatsumik
atorneqarsinnaassaguni qanoq annertutigisumik suliassartagarpa?

A. Suliassartai qaqugu suliarinegarnissaat naatsorsuutiginegarpa?

4. Sisimiuni talittarfiit minnerit Skonnertkaj aamma Oliekaj qaqagu aserfallatsaalineqassappat?

(Inatsisartunut ilaasortaq Nivi Heilmann Efraimsen, Inuit Ataqatigiit)

Tunngavilersuut:

Umiarsualiviit nunatta aningaasarsiorneranut pingaarnerpaamik naak inissisimagaluartut,
aserfallatsaalineqarnissaasa ukiorpassuarni pingaartinneqartarsimannginnerat pissutigalugu annertuumik
aserfallassimanerat tamatta ilisimavarput. Sisimiunilu umiarsualiviit kilisaatinik umiarsuarnillu
nioqqutissanik assartuutinit ukioq kaajallallugu tulaffigineqartartut ilaatigut annertuumik
aserfallassimanerat aamma takunegarsinnaapput. Taamaattumik qulaani apeqqutikka innersuussutigalugit,
Sisimiuni umiarsualiveqarnermut tunngasut nassuiaateqarfinegarnissaat kissaatigivara.



